
Мұғалімі: С. Ғ. Бекібаева

2011-2012 оқу жылы
Тақырыбы: 5-сыныпта өткен тақырыптарды қайталау.
Мақсаты: Оқушылардың қазақ тілі мен әдебиеті пәнінен білімдерін тиянақтылығын, білімдерінің жүйелілігін, жан-жақтылығын анықтау.

Түрі: интеллектуалдық олимпиада
Құрал-жабдықтар: копьютер, интербелсенді тақта, парақтар

Әдісі: сұрақ-жауап, ойландыру, ізденушілік қабілеттерін ояту.
Олмипаданы өткізу барысы:

1. Амандасу.

2. Топқа бөлу.

3. Ойынның шарттарын түсіндіру.
Бұд ойын екі команданың арасында 3 кезең бойынша өтеді.

І кезең

Әр топтың мүшелерінің әрқайсысына жеке сұрақ қойылып, «иә» немесе «жоқ» деген жауап алынып, 10 ұпайдан топқа есептеледі.
ІІ кезең.

Әр топқа сұрақ қойылады. Дұрыс жауап берсе, 500 ұпай беріледі. Егер жауап бере алмаса, 3 рет мүмкіндік беріледі, яғни 400, 300, 200 ұпайдан. Қай мүмкіндікті дұрыс жауап берсе, сол ұпай қосылады.

ІІІ кезең.

Бұл кезеңде екі топ өздерінің ұпайын алдын ала белгілеп алады. Содан кейін сұрақ қойылады және кілтті сөздер беріледі. Егер бір топ жауап бере алмаса, келесі топқа мүмкіндік беріледі. Екі топта жауап бере алмаса, белгіленген ұпай саны жалпы ұпайдан шегеріледі. Ал дұрыс жауап берсе, сол топқа өздері белгіленген ұпай қосылады.
І кезең.

І топ.

1. Піл көтермегенді тіл көтере ме? (иә)

2. Дауыссыз дыбыс буын құрай ала ма? (жоқ)

3. Сөздің мағынасы сөздің сыртқы мазмұнын бере ме? (жоқ, ішкі мазмұн)

4. Тұрақты тіркес құрамындағы сөздер жеке-жеке мағына бере ме? (жоқ)

5. Мақал бүкіл ойдың көрінісі бола ала ма? (иә)

6. Тұрақжай сөзі кірме сөз бола ма? (жоқ)

7. Лексика белгілі бір сөздің жиынтығы бола ма? (иә)
8. Тәрбие сөзі кірме сөз бола ма? (иә)

9. Сынып сөзі туынды сөз бола ма? (жоқ)

ІІ топ.

1. Сөздің тура және ауыспалы мағынасы бар ма? (иә)

2. Сөз құрамындағы бір немесе бірнеше дыбыстардың тобынан жасалған фонетикалық бөлшек буын бола алама? (иә)
3. Орфография сөздің бірізді жазудың тәсілдерін белгілейтін ережеге жата ма? (иә)
4. Мағыналары жақын, бірақ әртүрлі дыбысталатын сөз көп мағына бола ма? (жоқ)
5. х дыбысына аяқталған сөздерге жіңішке қосымша жалғана ма? (жоқ)

6. Көрші дыбыстардың алғашқысы соңғысына өзіне ұқсата әсер етуі ілгерінді ықпал бола ма? (иә)
7. Сыпайы, жағымды сөздер дисфемизм бола ма? (жоқ)

8. Ишаралап, тұспалдап айтылған пікір мәтел бола ма? (иә)
9. Жебе сөзі архаизмге жата ма? (жоқ)

ІІ кезең. (екі топқада)
1. Өз туындысында Отырар халқының трагедиясын шебер суреттеген ақын. (500 ұпай)

400. Қоғам қайраткері.

300. Ана тілінің жанашыры.
200. Парламент депутаты болған кім?

Жауабы: Мұхтар Шаханов.

2. ХІХ ғасырда халық ағарту ісінде екі бірдей тарихи бастама жасаған қазақ халқының мақтанышы. (500 ұпай)

400. Белгілі қоғам қайраткері, ақын

300. Қазақтың ұлы педагогі, ағартушы-ғалым.

200. Таза қазақ тілінде мектеп ашып, оқулықтар жазған адам.

Жауабы: Ыбырай Алтынсарин.

3. Елін, жерін сүюге тәрбиелейтін патриоттық өлеңі. (500 ұпай)
400. Тұтас лирикалық, пейзаждық өлең.

300. Табиғат көрінісі халық тіршілігімен байланыстырыла суреттеген.

200. Өз сезімінің асқақ көрінісін танытқан.

Жауабы: «Өзен» өлеңі.

4. Өнер-білім  жолындағы ізденісін өз бетінше үйрену арқылы дамытқан қазақ әдебиетіндегі биік тұлға. (500ұпай)
400. Жас кезінен көзге түсіп, келешегінен көп үміт күттірген жан.
300. Халық әдебиетінен ерекше сусындаған адам.

200. Халықпен етене жақындасқан қазақтың мақтаулы ұлы.

Жауабы: А. Құнанбаев

5. Ұстаз ақынның кейінгі ұрпаққа айтар өсиеті түрінде жазылған шығармасы. (500 ұпай)
400. Әрбір жігерлі жастың талпынатын биік арманын көрсеткен.
300. Жастардың білім мен өнер қуатын шағын бос өткізбей, еңбектенуіне жол сілтеген еңбегі.

200. Келешек жастардың қараңғы, надан қауымынан өзгеше болуын көрсететін шығармасы.

Жауабы: «Ғылым таппай мақтанба» өлеңі.

ІІІ кезең.

1. «Балалар әдебиетінің атасы» атанған тұлға.

Кілтті сөздер: мектеп, бала, Орынбор

Жауабы: Ыбырай Алтынсарин.

2. Өмірде сирек кездесетін немесе мүлде кездеспейтін, ойдан шығарылған оқиғалар баяндалатын шығарма.

Кілтті сөздер: қиял, қарасөз, айла-амал

Жауабы: Ертегілер

3. Ертеңін ойламайтын жалқауларды күлкі ететін, адамдық намыс, әділдік үшін күрес идеясы көрінетін аударма өлең.
Кілтті сөздер: тоғай, ән, жаз

Жауабы: «Шырылдауық шегіртке» өлеңі.
4. Әке мен баланың әңгімесі туралы айтылған, тәкәппар данышпанның қалпы емес екенін, баласына ондай мінезден аулақ бол деген шығарма.

Кілтті сөздер: бидай, төмен қарап, кекірейіп
Жауабы: «Егіннің бастары»

5. Дүние жүзінің чемпионы атанған тұлға.

Кілтті сөздер: Қызылжар, екі пұт, балуандар

Жауабы: «Қажымұқан»

6. Өз атасын аңсауы, көшедегі қарияны алып келуі.

Кілтті сөздер: бауырсақ, пашпырт, Мақпалкөл
Жауабы: «Аңсау» Нәсіриден Сералиев

7. Айналайын Алатау - екі елдің де құт береке қонысы, асыраушы анасындай.

Кілтті сөздер: Төреқұл, жануарым, авгон

Жауабы: «Қозыкүрең»

